ინტერვიუ  წყალტუბოს მუნიციპალიტეტის სოფელ ჩუნეშის ნიკო ლორთქიფანიძის  სახელობის  სკოლის დირექტორთან
ზურაბ  მამარდაშვილი 

მოგესალმებით ბატონო ზურაბ, მადლობა, რომ გამონახეთ დრო და დაგვთანხმდით ინტერვიუზე. მე ვარ ინტერვიუერი თამარ ფანცხავა ეს კი ბატონი ირაკლია, დამკვირვებელი.  ჩვენ წარმოვადგენთ წყალტუბოს მუნიციპალიტეტის მერიაში შექმნილი გუნდის  წევრებს, რომლებიც ვატარებთ პრობლემის სიღრმისეულად შესწავლის მიზნით მომხმარებლის კვლევას. პრობლემა კი ეხება ღია სივრცეებს წყალტუბოს მუნიციპალიტეტში, კერძოდ, როგორ შეუძლია ადგილობრივ თვითმმართველობას მოაწყოს მეტი ღია სივრცე ღონისძიებებისთვის, ამ მიზნით მუნიციპალიტეტი  გეგმავს  წყალტუბოს მუნიციპალიტეტის სოფელ ჩუნეში დიდი ქართველი მწერილის ნიკო ლორთქიფანიძის სახლ-მუზეუმის ეზოში მდებარე ღია სივრცის რეაბილიტაციას, სადაც მოეწყობა ამფი თეატრი, გაიმართება კულტურული ღონისძიებები, განთავსდება დახლები ადგილობრივი პროდუქციის და ბრენდის რეკლამირებისათვის. სწორედ ამიტომაც გვაინტერესებს თქვენი, როგორც სოფელ ჩუნეშის ნიკო ლორთქიფანიძის  სახელობის სკოლის დირექტორის მოსაზრება ზემოაღნიშნულ საკითხზე, ვინაიდან თქვენ უკეთ გესმით პრობლემა და გვსურს მეტი გავიგოთ თქვენი გამოცდილების გაცნობის გზით.
1.ბატონო ზურაბ გვიამბეთ სკოლის შესახებ
სოფელ ჩუნეშის  სკოლა დაარსდა 1961 წელს,  2017 წელს  რადგან სოფელს ყავდა  ასეთი დიდი სახელოვანი მწერალი წამოვიდა სოფლის მოსახლეობისგან ინიციატივა, რომ სკოლა ყოფილიყო ნიკო ლორთქიფანიძის სახელობის. აღნიშნული საკითხი განიხილა და დაამტკიცა წყალტუბოს საკრებულომ, ამის შემდეგ ვაცნობეთ განათლების სამინისტროს და სკოლას მიანიჭეს ნიკო ლორთქიფანიძის სახელი. დღეისათვის სკოლა იწოდება, როგორც ნიკო ლორთქიფანიძის სახელობის სოფელ წყალტუბოს საჯარო სკოლა.ნიკო ლორთქიფანიძე იყო არამარტო მწერალი, მან  1800-იან წლებში გაღმა ჩუნეშში გახსნა პირველი სკოლა. ის იყო წერა-კითხვის გამავრცელებელი საზოგადოების წევრი. ნიკოს მამაც აქტიურად იყო ჩართული პოლიტიკურ საქმიანობაში, იბრძოდა იმერეთის მეფე სოლომონ II ერთად და დიდი როლი  აქვს შეტანილი რათა აკრძალულიყო ტყვეთა სყიდვა.
        მე ვარ არამარტო სკოლისდ დირექტორი არამედ ამ სოფლის მკვიდრი, ისტორიკოსი და ასე ვფიქრობ, რომ დღეისათვის სსაქართველოს დიდი ხალხის ათეულში შედის ოტია იოსელიანი და ნიკო ლორთქიფანიძე.
2. რა ურთიერთობა გაქვთ, ან რა გაკავშირებთ  ნიკო ლორთქიფანიძის  სახლ-მუზეუმთან?
ჩვენ აქტიური თანამშრომლობა გვაქვს მუზეუმთან, არ ყოფილა  მუზეუმში რაიმე მნიშვნელოვანი ღონისძიება, რომ ან მონაწილეობა არ მიგვეღოს ან სტუმრის სტატუსი არ გვქონოდა.აქ სიამაყით ამყავს  სტუმრები თუ ოფიციალური პირები. მუზეუმს აქვს უნიკალური ადგილმდებარეობა, ტურისტს შეუძლია გზად გამოიარის  ლეჩხუმიდან და გორდიდან. ამიტომ  აუცილებელია მუზეუმი ჩაერთოს ტურისტულ მარშუტში. მუნიციპალიტეტს აქვს უდიდესი პოტენციალი, ღირებულებები, იყოს ერთ ერთი გამორჩეული მუნიციპალიტეტი.  არის კარგი ადგილი საექსკურსიოდ და ღია გაკვეთილების მოსაწყობად.
3. რას ფიქრობთ  რა პრობლემები აქვს დღეს სახლ-მუზეუმს?
[bookmark: _GoBack]როცა ავდივარ მუზეუმში ეზო და კარ-მიდამო ყოველთვის მოწესრიგებულია, იდეალურადაა დაცული სისუფთავე, რაშიც წვლილი მიუძღვით მუზეუმის თანამშრომლებს, რომლებიც ფაქტიურად ენთუზიაზმზე მუშაობენ და აქვთ ძალიან დაბალი ხელფასი. აუცილებელია მათი ხელფასების გაზრდა, რათა  გაიზარდოს მოტივაციაც .აუცილებელია  სახლ-მუზეუმში  ასულმა ადამიანმა დაისვენოს,ეზოში არ არის მოსასვენებელი სკამები. ასევე მნიშვნელოვანია ეზოში  იყოს სასმელი წყალი და რაიმე  თუნდაც პატარა კვების ობიექტი. კარგი იქნებოდა  იყოს  პატარა დასასვენებელი  სივრცე, სადაც გაერთობიან ბავშვები. ასევე მნიშვნელოვანია  სველი წერტილების მოწესრიგება. კარგი იქნება თუ დაიტვირთება სახლ-მუზეუმის ეზო სხვადასხვა კულტურული ღონისძიებებით, რითაც კიდე უფრო გაიზრდება მუზეუმის ცნობადობა.

მადლობა საინტერესო ინტერვიუსთვის. 

